
Arbulu di mennula

Quantu è beddu l’arbulu di 
mennula sciurutu ‘mprimavera.
E’ comu ‘na fimmina ‘namurata 
a quarant’anni disidirusa di dari 
e riciviri tantu amuri.

L’arbulu, chinu di sciuri bianchi, 
pari comu ‘na sposa davanti 
all’artari maggiuri c’aspetta 
lu zitu pi si maritari.

D’invernu, pari n’arbulu siccu, 
senza spiranza di fari fruttu.
Po ‘nveci, ni la primavera 
s’addiviglia e linchi cu li so sciuri 
li terri di biancu. E’ ‘na meraviglia 
di la natura, pari comu si ci fussiru ‘nterra 
tanti cuperti di pizzu bianchi ricamati a manu.

Pi natri agrigentini ‘stu sciuri è 
troppu ‘mpurtanti, tantu ca ci 
facemu ogni annu ‘na gran festa. 
E’ la cchiù bella festa di la primavera, unni lu 
sciuri si grapi spontaniamenti, comu d’amuri 
si grapi lu nostru 
cori pi vuliri beni a tutta la genti. 
Chista è la festa di lu
“Mandorlo in fiore”.

Li vii d’Agrigentu, ‘ni stu periudu 
su chini-chini di genti vinuti di tutti 
li parti di lu munnu. 
Tra balli, canzuni, cummedii
e folclori si la fannu tutti a gara.
Cu vinci, cu perdi, pocu ‘mporta, picchì l’aria 
fina, l’amicizia, l’amuri,
dì la bedda Sicilia ognunu si porta. 

Lu Signuri allarga li vrazza 
e abbrazza li sciuri pi nun faricci iri 
lu ventu chi veni di livanti e di punenti,
lu viddamu lu ringrazia e resta contenti.

Eccu ca spuntà un cucciteddu di mennula, pari
comu la manuzza di un picciliddu ca teni lu 
senu di la mamma ca l’allatta.

Passa trempu e di lu sciuri nascì lu fruttu. 
Passa ancora tempu e dè già natra primavera, 
arrè tempu d’amuri.
Tutti l’arbuli su tutti chini di sciuri
è la natura chi crià lu nostru Signuri.

